
5 հունիսի 2014թ. թիվ 200-Ա 
 

ԼՈՌՈՒ ՄԱՐԶՈԻՄ ՑՈՒՑԱԴՐԱԿԱՆ ՀԱՏՈՒԿ ՏԱԿՏԻԿԱԿԱՆ 
ՈՒՍՈՒՄՆԱՎԱՐԺՈՒԹՅԱՆ ՆԱԽԱՊԱՏՐԱՍՏՄԱՆ ԵՎ  

ԱՆՑԿԱՑՄԱՆ ՄԱՍԻՆ 
 

Համաձայն Հայաստանի Հանրապետության կառավարության 2003թ. 
հունվարի 30-ի թիվ 134-Ն որոշմամբ հաստատված «Արտակարգ իրավիճակների 
և քաղաքացիական պաշտպանության բնագավառներում Հայաստանի 
Հանրապետության պետական և տեղական ինքնակառավարման մարմինների ու 
կազմակերպությունների պատրաստման և բնակչության ուսուցման կարգի» 5-րդ 
կետի և Հայաստանի Հանրապետության Լոռու մարզպետի 2014թ. հունվարի 31-ի 
Հայաստանի Հանրապետության Լոռու մարզի բնակչության պաշտպանության 
համակարգի նախապատրաստման 2014 թվականի հիմնական միջոցառումների 
պլանը հաստատելու մասին թիվ 24-Ա որոշման, ղեկավարվելով Հայաստանի 
Հանրապետության Նախագահի 1997թ. մայիսի 6-ի «Հայաստանի 
Հանրապետության մարզերում պետական կառավարման մասին» թիվ ՆՀ-728 
հրամանագրի 1.6 կետով` 

 

Ո ր ո շ ու մ    եմ. 
 

1. 2014 թվականի հուլիսի 24-ին Լոռու մարզի Վանաձոր քաղաքում 
անցկացնել ցուցադրական հատուկ տակտիկական ուսումնավարժություն 
«Հրդեհաշիջման կազմակերպումն ու իրականացումը մարզային գրադարանում» 
թեմայով: 

2. Ուսումնավարժությանը ժամանակին նախապատրաստվելու և 
արդյունավետ անցկացնելու նպատակով`  

1) նշանակել ուսումնավարժության ղեկավար, մարզային փրկարարական 
վարչության պետ, փ/ծ գնդապետ Հ. Անտոնյանին. 

2) հաստատել ուսումնավարժության ղեկավարման շտաբի կազմը՝ 
համաձայն հավելվածի: 

 

 3. ՈՒսումնավարժությունում ներգրավել. 
1) Լոռու մարզային փրկարարական վարչությունը,  
2) Լոռու մարզային փրկարարական վարչության Վանաձորի թիվ 1 և թիվ 2 

հրշեջ փրկարարական ջոկատներից մեկական մարտական հաշվարկներ,  
3) ոստիկանության Լոռու մարզային վարչության Վանաձոր քաղաքի 

Տարոնի բաժնի վերակարգը,  



 
4) ճանապարհային ոստիկանության 2-րդ սպայական գումարտակի 5-րդ 

վաշտի երկու դասակներ,  
5) «Վանաձորի բժշկական կենտրոն» ՓԲԸ-ի 1-03 շտապ. բուժօգնության 

ծառայությունից մեկ գծային բրիգադ,  
6) Լոռու մարզային գրադարանի կազմավորումները, 
 7) «ՀայՌուսգազարդ» ՓԲԸ Լոռու ԳԳՄ Վանաձորի տարածքային 

տեղամասի արձագանքող ուժերը,  
8) «ՀԷՑ» ՓԲԸ «Դեբեդ» մասնաճյուղի Վանաձորի էլ. ցանցի արձագանքող 

ուժերը: 
4. ՈՒսումնավարժության ղեկավար, մարզային փրկարարական վարչության 

պետ, փ/ծ գնդապետ Հ. Անտոնյանին՝ 
1) ապահովել անցկացման փաստաթղթերի ժամանակին մշակումը, 
2) կազմակերպել ուսումնավարժությանը ներգրավվող պաշտոնատար 

անձանց նախապատրաստումը` համաձայն հաստատված օրացուցային պլանի,  
3) ճշգրտել կազմակերպությունների կողմից հատկացվող ուժերն ու 

միջոցները և դրանց օգտագործման կարգը, 
4) ճշգրտել փոխգործողությունների պլանները, 
5) ուսումնավարժության նախապատրաստման ընթացքում տեղական 

լրատվամիջոցներով բնակչությանը տեղեկացնել ուսումնավարժության բնույթի 
մասին, 

6) սույն որոշումը տրամադրել ուսումնավարժության մասնակիցներին, 
7) ուսումնավարժության անցկացմանը պատրաստ լինելու մասին զեկուցել 

2014 թվականի հուլիսի 21-ին: 
5. Ուսումնավարժության մասնակիցներին՝ 
1) ճշգրտել փոխգործողությունների պլանները. 
2) պատրաստ վիճակի բերել ուժերն ու միջոցները, համալրել ստորաբաժա-

նումները  հաշվեցուցակային գույքով, սարքավորումներով և տեխնիկայով, 

3) ուսումնավարժության ընթացքում ապահովել անվտանգության 
կանոնների պահանջների կատարումը, ինչպես նաև չվնասել պետական և 
մասնավոր գույքը, 

4) պատրաստ լինել զեկուցելու ուսումնավարժության ընթացքում կատարած 
միջոցառումների մասին: 

6. Սույն որոշման կատարման հսկողությունը դնել Լոռու մարզային 
փրկարարական վարչության պետ, փ/ծ գնդապետ Հ. Անտոնյանի վրա: 

 
 

 

ՀՀ ԼՈՌՈՒ ՄԱՐԶՊԵՏ                  Ա.ՆԱԼԲԱՆԴՅԱՆ 

2014թ. հունիսի 5 
ք.Վանաձոր 


